
Xülasə: Məqalədə kimya dərslərində şagirdlərə doymamış karbohidrogenlərdən 

“Alkinlər” mövzusunun keçirilmə üsulları, homoloji ardıcıllığı, fiziki-kimyəvi 

xassələri və tətbiqləri, eləcə də hər bir mövzu üzrə tədris metodları təqdim 

olunur. 

 

Açar sözlər: doymamış karbohidrogenlər, alkinlər, ümumiləşdirici dərs. 

 

 
Alkinlərin (asetilen və onun homoloqlarının) ümumi xarakteristikası 

 

Molekulunda bir üçqat (iki -π) rabitəsi olan CnH2n-2 ümumi formuluna malik 

açıq zəncirli (alifatik) karbohidrogenlərə alkinlər deyilir. 

Alkinlər də doymamış karbohidrogenlərə aiddir. Onların ilk nümayəndəsi 

asetilen olduğu üçün asetilen sırası karbohidrogenlər də adlanır. Asetilen sırası 

karbohidrogenlər Beynəlxalq nomenklaturaya əsasən alkinlər adlanır. 

Asetilenin analizi göstərir ki, onun tərkibində kütləcə təqribən 92,3% C və 

7,7% H vardır. Onda onun ən sadə formulunu aşağıdakı kimi müəyyən etmək olar: 

 

 
 

Asetilenin ən sadə formuluna CH, molyar kütləsinə 13 q/mol uyğun gəlir. 

Asetilenin hidrogenə görə sıxlığı 13 olduğundan, onun nisbi molekul kütləsini belə 

tapmaq olar: 

 

 
 

Deməli, asetilenin molekul formulu C2H2 olur. Mr(C2H2)=2∙12+2∙1=26. 

Beləliklə, asetilen molekulunda hidrogen atomlarının sayı etilen 

molekulundakından iki atom azdır, odur ki, burada karbon atomları arasında 

üçüncü rabitə əmələ gəlir. Asetilen molekulunda olan üçqat rabitə göstərir ki, 

burada karbon atomları üç cüt elektronla birləşmişdir. 

 

 
 

Asetilen molekulunun quruluşunun öyrənilməsi göstərir ki, burada karbon və 

hidrogen atomları bir düz xətt üzərində yerləşir, molekul xətti quruluşa malikdir. 

Ümumiyyətlə, karbohidrogenlər arasında yalnız asetilen xətti quruluşludur. 

Asetilen molekulunun formuluna əsasən güman etmək olar ki, orada bütün 

rabitələr eynidir. Lakin bu, belə deyildir. Karbon atomları arasındakı rabitələrdən 

ikisi kimyəvi reaksiyalar zamanı üçüncüsünə (σ-rabitəyə) nisbətən asan qırılır. Bu 

hadisəni elektron buludlarının formulları, onların hibridləşməsi və qarşılıqlı 

örtülməsi haqqında müasir təsəvvürlər əsasında izah etmək olar. 

Karbon atomlan bir-biri ilə bir σ-rabitə və iki π-rabitə ilə birləşmişdir. Belə 

molekulda hər bir karbon atomu σ-rabitə ilə yalnız iki başqa atomla (biri karbon, 

digəri isə hidrogen atomu ilə) birləşmiş olduğundan, burada hibridləşmə 

prosesində yalnız iki elektron buludu - bir s- və bir p-elektron buludu iştirak edir. 

Bu sp-hibridləşmə adlanır. Bunun nəticəsində hər bir karbon atomu iki hibrid 

orbital əldə edir, iki elektron buludu isə hibridləşməmiş qalır. İki hibrid elektron 

buludu (hər bir karbon atomundan biri) qarşılıqlı örtülür və onların arasında σ-

rabitə əmələ gəlir. Qalan iki hibrid elektron buludu hidrogenin s-elektron buludları 

ilə örtülür və onların arasında σ-rabitələr yaranır. 

Dörd (hər bir karbon atomundan iki p-elektron) hibridləşməmiş p-elektron 

buludu həm qarşılıqlı perpendikulyar, həm də σ-rabitəyə perpendikulyar 

vəziyyətdə yerləşmiş olur. Bu müstəvilərdə p-elektron buludları qarşılıqlı örtülür 

və iki π-rabitə əmələ gəlir ki, bunlar nisbətən davamsız olur və kimyəvi reaksiyalar 

zamanı asan qırılır. 

Qeyri-simmetrik həcmi səkkizvarı şəkildə əmələ gələn iki hibrid buludu bir-

birindən maksimum uzaqlaşmağa çalışaraq qarşılıqlı əks istiqamətlərdə 180°-li 

bucaq altında digər atomlarla rabitə yaradır. 

Asetilendən başqa, molekulunda üçqat rabitə olan bir çox başqa karbohid- 

rogenlər də məlumdur. Bu birləşmələrin ümumi formulu dien karbohidrogen- 

lərdəki kimi CnH2n-2 olur. Bu o deməkdir ki, asetilen sırası karbohidrogenlər 

(alkinlər) dien karbohidrogenləri ilə izomerdir. 

Şəkil 1. Asetilen molekulunda π- rabitələrin əmələ gəlməsi sxemi: a) p- elektron buludlarının 

yandan ötrülməsi; b) π- rabitələrin əmələ gəldiyi iki qarşılıqlı perpendikulyar müstəvi 

 

Yuxarıda deyilənlərdən aydın olur ki, alkinlərin hamısının molekulunda 

yalnız üçqat rabitə ilə birləşmiş iki karbon atomu sp- qalanları isə sp3 hibridləşmə 

halındadır. 

Yalnız asetilendə 2 σsp–s rabitəsi var, üçqat rabitəsi uzun zəncirin kənarında 

(və ya başlanğıcında) olan alkinlərdə bu rabitələrin sayı 1-ə bərabərdir. Üçqat 

rabitəsi uzun zəncirin ortasında olan alkinlərdə belə rabitə yoxdur. 

 

 
 

Rabitələrin yaranmasında itirak edən qeyri-hibrid orbitalların sayı 

N(q.hib.orb)=N(H)+N(π)·2=2n+2; rabitələrin yaranmasında itirak edən 

orbitalların ümumi sayı (elektronların sayı) N(orb)r.y.i.e =N(e)=4n(C)-nun+(2n–

2)H-nin=6n–2 olur. 

Üçqat rabitənin (C≡C) uzunluğu 0,120 nm-dir. 

Alkinlərdə (asetilendən başqa) karbon atomları arasında uzunluğu 0,154 nm 

olan təkqat rabitələr də vardır. 

 

“Alkinlərin ümumi xarakteristikası” mövzusunun tədrisi metodikası 

 

Standart: 

1.1.1. Maddələrin (qeyri-üzvi və üzvi) tərkibini, quruluşunu, fiziki xassələrini şərh 

edir, təqdimatlar hazırlayır. 1.3.1. Qeyri-üzvi və üzvi birləşmələrin 

(karbohidrogenlərin) tərkibinə və quruluşuna aid hesablamalar aparır. 

Təlim məqsədi: 

Alkinlərdə karbon atomlarının hibridləşmə formalarını müəyyən edir və quruluş 

formuluna əsasən ümumiləşdirmə aparır, alkinlərin ümumi formuluna əsasən 

hesablamalar aparır. 

İş üsulları: BİBÖ, beyin həmləsi, problemli vəziyyət, müzakirə, klaster  

İş formaları: kollektiv, cütlər, qruplar, fərdi  

İnteqrasiya: F.: 2.1.3.; Riy.: 1.2.2.; 1.2.5.  

Resurslar: dərslik, iş vərəqləri, holistik cədvəl 

Motivasiya: 

Dərsin giriş hissəsində BİBÖ üsulunun köməyi ilə bu mövzu üzrə 

şagirdlərin IX sinifdə aldıqları ilkin bilik səviyyəsini müəyyənləşdirin. Bunun 

üçün şagirdlərə suallarla müraciət edin və ya aşağıdakı kimi sinfə müraciət edin. 

Əziz şagirdlər, siz alkinlər haqqında keçən tədris ilində məlumat almısınız. Bu 

məlumatları xatırlayın. Bildiklərinizi və bilmək istədiklərinizi aşağıdakı cədvəli 

dəftərinizə çəkməklə yazın. Öyrəndiklərinizi isə mövzu ilə tanış olandan sonra 

qeyd edərsiniz. 

 

Bilirəm İstəyirəm bilim Öyrəndim 

   

 

Şagirdlərin bilmək istədiklərini araşdırarkən təqdim etdiyiniz suallarla 

onların mövzu ilə bağlı maraqlarını, təlim ehtiyaclarını araşdıracaqsınız. Bu, sizə 

məqsədlərə və tapşırıqlara sürətli baxış keçirməyə əsas verəcəkdir. Onların 

maraqlarını – təlim ehtiyaclarını ödəyəcək məqsədlər və müvafiq tapşırıqları (əgər 

bu standart çərçivəsindədirsə) bu günün dərs planına əlavə edə bilərsiniz. BİBÖ-

dəki sonuncu xananın mövzu ilə tanış olandan sonra tamamlanacağını xatırladın. 

 

Tədqiqat sualları: 

– Hansı karbohidrogenlərə alkinlər deyilir və onların molekullarında 

karbon atomları hansı hibridləşmə halında ola bilər? 

 

Tədqiqatın aparılması: 

Şagirdlərə cütlərdə oxu təklif edin. Şagirdlərə mövzudakı cədvəllərə, şəkil 

lərə baxış keçirməyi tapşırın. Sonra cütlər bu mövzu ilə bağlı onları maraqlandıran 

sualları tərtib etsinlər. Daha sonra mövzunu diqqətlə oxusunlar. Oxu zamanı 

sualların cavablarını qeyd etsinlər. Hər iki cüt oxunu bitirəndən sonra suallarını və 

ona tapdıqları cavabları müqayisə və müzakirə etsinlər. Müqayisə zamanı oxşar və 

fərqli fikirləri təhlil etməyi tövsiyə edin. Əgər cavabını tapmadıqları sual qalıbsa, 

onu sinfin müzakirəsinə verin və tapılmasına dəstək olun. Sonra şagirdlərinizi 

qruplara ayırın. Onlara «Əldə etdiyin bilikləri yoxla» və «Müzakirə et» 

xanalarındakı sual və tapşırıqları iş vərəqlərində cavablandırmağı tapşırın. Bunun 

üçün onlara vaxt ayırın. Vaxt bitdikdən sonra qruplara hazır cavablarını dəyişməyi 

tövsiyə edin. Qruplar bir-birinin nəticələrini təqdim etsinlər. Bu üsulla siz və sizin 

şagirdləriniz artıq tanışsınız. 

Əldə etdiyin bilikləri yoxla: 

1. Molekulunda 3 və 3-dən çox karbon atomu olan alkinlərdə karbon atomları 

arasında hansı uzunluqda olan rabitələr ola bilər?  

1) 0,154 nm 2) 0,134 nm 3) 0,120 nm 4) 0,147 nm  

2. Alkinlərdə n≥3 olarsa, karbon atomları hansı hibridləşmə halında ola bilər?  

1) sp2 2) sp 3) sp3  

3. Alkinlərdə n≥3 olarsa, hansı valent bucaqları ola bilər?  

1) 120° 2) 180° 3) 109°28′ 

Müzakirə et: 
Karbohid-

rogen 

N(atom)üm  N(Csp3) N(σ)üm N(pol.kov. 

rab) 

N(qey.pol. 

kov.rab) 

N(hib.orb)üm N(rab)üm Mr 

alkin 13 x y z t a b c 

x, y, z, t, a, b və c-ni müəyyən edin. 

 

Ümumiləşdirici tapşırıq: 

Uzun zəncirində 4 karbon atomu olan alkin molekulunda sp hibrid 

orbitallar, ümumi hibrid orbitalların 25%-ni təşkil edir. Alkinin quruluş formulunu 

yazın. 

Şagirdlərə tənqidçi mədəniyyətinə əməl etməyi xatırladın. Ümumi 

nəticələrin mübadi lə si və müzakirəsini təşkil edin. Nəticələrin müzakirəsi 

zamanı təqdimat edən qrupun irad və düzəlişlərinə təqdimatı hazırlayan qrupların 

rəy bildirməsinə şərait yaradın. Onlara öz təqdimatlarını müdafiə etməyi və bu 

zaman yüksək mədəniyyət nümayiş etdirməyi təklif edin. Fikir mübadiləsi və 

müzakirəsi üçün, səhvlərin düzəlişi üçün şərait yaradın. 

Ümumiləşdirmə və nəticə mərhələsində ümumiləşdirici tapşırığın 

cavablandırılmasına kollektivlə birgə nail olun. Bunu elektron variantda da edə 

bilərsiniz. Alkinlər haqqında şaxələndirməni lövhəyə çəkməklə şagirdlərinizin 

dəstəyi ilə genişlən diril məsinə nail ola bilərsiniz. 

Qiymətləndirməni holistik sxem üzrə aparın. Nəticələri meyarlara uyğun 

qiymətləndirin. Rubriklərin vəsaitin son səhifəsində olduğunu bilirsiniz. 

 

№ Meyarlar 5 4 3 2 1 

1. Alkinlərin qrafik və elektron 

formulunu çəkmə 

     

2. Alkinlərdə mövcud rabitələrin 

növünü müəy yən etmə 

     

3. Alkinlərin ümumi formulu 

əsasında hesablamalar aparma 

     

4. Tənqidetmə mədəniyyəti      

5. Əməkdaşlıq      



3(83)2023 

 

 32 

Alkinlərin homoloji sırası, adlandırılması, izomerliyi 

 

Alkinlər də bir-birindən bir CH2 (metilen) qrupu ilə fərqlənən homoloji sıra 

əmələ gətirir. Onlar iki cür adlandırılır. Alkinlərin homoloji sırada yeri n-1 formulu 

ilə müəyyən edilir. 

Səmərəli (rasional) adlandırma. Alkinləri bu üsulla adlandırarkən üçqat 

rabitə ilə birləşmiş hər iki karbon atomu birlikdə dairəyə alınır, radikallar kiçik- 

dən böyüyə oxunur və sonda asetilen sözü deyilir (cədvəl 1). 

Beynəlxalq (sistemtik) nomenklatura. Alkinləri Beynəlxalq nomenklatura 

ilə adlandırarkən üçqat rabitəli karbonlar da daxil olmaqla ən çox şaxələnmiş ən 

uzun karbon zənciri seçilir, üçqat rabitə uzun zəncirin hansı tərəfinə yaxındırsa, 

uzun zəncir həmin tərəfdən nömrələnir. İlk növbədə, ən kiçik radikalın birləşdiyi 

karbon atomlarının nömrələri ardıcıl yazılır, yunanca sayı göstərilir və adı deyilir. 

Bu qayda kiçik radikaldan böyük radikala doğru davam etdirilir. Sonra ən uzun 

zəncirdəki karbonun sayı qədər karbonu olan alkanın tarixi-trivial adındakı «an» 

şəkilçisi «in» şəkilçisi ilə əvəz olunaraq göstərilir və ən nəhayət, üçqat rabitənin 

başladığı karbonun nömrəsi göstərilir. 

 

Cədvəl 1. Alkinlərin homoloji sırası və adlandırılması 

 
 

Alkinlərin homoloji sırasının ilk nümayəndəsinin trivial asetilen adı 

saxlanılır. 

İzomerliyi. Alkinlər üçün karbon zəncirinin şaxələnməsinə görə quruluş 

izomerliyi, üçqat rabitənin yerinin dəyişməsinə görə vəziyyət izomerliyi, 

asimmetrik karbonun olmasına görə optiki izomerlik və siniflərarası izomerlik 

xarakterikdir. Alkinlər fəza (həndəsi, sis-trans) izomerlik əmələ gətirmir. 

1) Karbon zəncirinin şaxələnməsinə görə izomerlik pentin-1-dən başlayır. 

 

 
 

2) Vəziyyət izomerliyi butin-1-dən başlayır. 

 
 

3) Asimmetrik karbon atomu olan ən sadə alkin 

 
 

4) 

 
 

Alkinlərin əmələ gətirdiyi birli radikalların adı «inil» şəkilçisi ilə düzəldilir: 

 
Propinil-3 radikalının trivial adı propargildir. 

 

 

“Alkinlərin homoloji sırası, adlandırılması, izomerliyi” mövzusunun tədrisi 

metodikası 

 

Standart: 

1.1.1. Maddələrin (qeyri-üzvi və üzvi) tərkibini, quruluşunu, fiziki xassələrini şərh 

edir, təqdimatlar hazırlayır. 1.3.1. Qeyri-üzvi və üzvi birləşmələrin (karbohid 

rogenlərin) tərkibinə və quruluşuna aid hesablamalar aparır. 

Təlim məqsədi: 

Alkinlərin homoloji sırada yerini təyin edir, onları səmərəli (rasional), Beynəlxalq 

(sistematik) nomenklatura ilə adlandırır, alkinlərdə izomerlik növlərini təyin edir. 

 

İş üsulları: beyin həmləsi, problemli vəziyyət, müzakirə, klaster 

İş formaları: kollektiv, cütlər, qruplar 

İnteqrasiya: F.: 2.1.3.; Riy.: 1.2.2.; 1.2.5.; 2.2.2. 

Resurslar: dərslik, iş vərəqləri, holistik cədvəl 

 

Motivasiya: 

Şagirdlərinizin alkinlər mövzusu haqqında IX sinifdə aldıqları ilkin bilik 

səviyyələrini müəyyən etmək üçün onlara aşağıdakı suallarla müraciət edə 

bilərsiniz: 1) Alkinlərin homoloji sırada yeri necə təyin oluna bilər? 2) Alkinlər 

necə adlandırılır?  

Şagirdlərin biliklərini müəyyənləşdirdikdən sonra maraqlarını da tədqiq 

edin. Bununla siz dərsi onların maraqları üzərində qurmağa nail ola bilərsiniz. 

 

Tədqiqat sualı: 

– Alkinlər necə adlandırılır və hansı izomerlik növləri əmələ gətirir? 

 

Tədqiqatın aparılması: 

Fərdi oxu təşkil etməyə çalışın. Bu barədə artıq bilirsiniz. Oxu zamanı 

şagird lərin asta səslə oxumasına nail olun. Yoldaşlarına maneə olmamağı tövsiyə 

edin. Oxu zamanı onları maraqlandıran sualları qeyd etməyi tapşırın. Oxu 

bitəndən sonra şagirdlərə cavablarını tapa bilmədikləri sualları səsləndirməyi 

təklif edin. Cavabı tapılmayan sualların cavablandırılması üçün sinfə müraciət 

edin. Doğru cavablar tapıldıqdan sonra şagirdlərinizi qruplara ayı rın. Şagirdlərə 

mövzudakı cədvəllərə və məsələ həlli üsullarına diqqət yetir məyi tapşırın. 

Qruplara bildirin ki, onlar iş vərəqlərində «Əldə etdiyin bi lik ləri yox la» və 

«Müzakirə et» xanalarındakı tapşırıqları cavablandıra caqlar. Hər iki xanadakı 

tapşırıqların cavablarının təqdimatının eyni zamanda aparılacağını bildirin. 

Tapşırıqların cavablandırılması üçün qruplara vaxt ayırın. Tapşırıqlar yerinə 

yetirildikdən sonra təqdimatları dinləyin. 

 

Əldə etdiyin bilikləri yoxla: 

1. Molekulunda 12 σ (siqma)-rabitəsi olan alkin homoloji sıranın neçənci 

üzvüdür? 

2. CH3–CH2–C≡C–CH(CH3)–CH3 alkinini həm səmərəli, həm də Beynəlxalq 

nomenklatura ilə adlandırın. 

3. HC≡C–CH2–CH2–CH3 alkini üçün hansı izomerlik növləri mövcud ola bilər? 

4. Bir asimmetrik karbon atomu olan alkində minimum neçə karbon atomu ola 

bilər? 

 

Müzakirə et: 

Alkin molekulunda N(sp3)üm: N(hib⋅orb.)üm=2:3 olarsa, alkinin homoloji sırada yerini 

təyin edin. Bu alkin üçün hansı izomerlik növləri mövcud ola bilər? Alkinin 

sinifdaxili izomerlərini həm səmərəli, həm də Beynəlxalq nomenklatura ilə 

adlandırın 

 

Ümumiləşdirmə: 

H3C–CH2–CH(CH3)–C≡CH alkini üçün hansı sinifdaxili izomerlik növləri 

mövcud ola bilər? Alkin homoloji sıranın neçənci üzvünün izomeridir? 

Ümumi nəticələrin mübadiləsi və müzakirəsini təşkil edin. Tapşırıqların 

təq di matı zamanı qruplara bir-birinin nəticəsini təqdim etməyi tapşırın. 

Şagirdlərin izahatını dinləyib dəqiqlik baxımından dəyərləndirin. Təqdimatların 

tənqidetmə mə dəniyyəti çərçivəsində edilməli olduğunu xatırladın. Hər qrupa öz 

işini müdafiə etməyi həvalə edin. Səhvlər üzərində iş üçün vərəqləri qruplara geri 

qaytarın.  

Ümumiləşdirmə və nəticə mərhələsində ümumiləşdirici tapşırığın fərdlər tə 

rə findən icrasını təşkil edin. Nəticələri yoxlamaq üçün dəftərləri toplayın və 

nəticələri növbəti dərsdə elan edin. 

Qiymətləndirməni holistik sxem üzrə aparın. Fərdləri rubriklər əsasında 

təlim prosesi boyu dəyərləndirin. 

 

№ Meyarlar 5 4 3 2 1 

1. Alkenlərin homoloji sırada yerini 

təyinetmə 

     

2. Alkinləri həm səmərəli, həm də 

Beynəlxalq nomenklatura ilə 

adlandırma 

     

3. Alkinlərin əmələ gətirə biləcəyi 

izomerlik növlərini təyinetmə 

     

4. Tənqidetmə mədəniyyəti      

5. Vaxta riayət      

6. Nəticələri ümumiləşdirmə      

Alkinlərin alınması üsulları və fiziki xassələri 

 

Alınması üsulları. Sənayedə. Asetileni sənayedə bir neçə üsulla alırlar. 

1) Karbid üsulu. Kalsium-karbid (CaC2) parçalarını içərisində su olan qaba 

salsaq və ya kalsium-karbidin üzərinə su töksək, dərhal sürətlə asetilen çıxmağa 

başlayır: 

CaC2 + 2H2O → C2H2↑ + Ca(OH)2 

Lakin karbid üsulu asetilenə artan, xüsusilə də polimer materiallar sənayesinin 

tələbatını ödəyə bilmir, çünki kalsium-karbidin özünün alınması külli miqdarda 

elektrik enerjisi sərf edilməsi ilə əlaqədardır. 

Kalsium-karbidi elektrik peçlərində 2000°C-də əhəngdaşı ilə karbonun 

(koksun, antrasitin) qarşılıqlı təsirindən alırlar: 

 
Kalsium-karbiddə karbonun oksidləşmə dərəcəsi -1, valentliyi isə IV olur 

(eyni asetilendəki kimi). 

2) Son illərdə asetilenin daha asan əldə edilə bilən kimyəvi xammaldan - təbii 

qazdan (metandan) alınması üsulu tətbiq edilməyə başlanmışdır. 

 
Asetilenin metandan alınması ideyasının mahiyyəti onun karbona və 

hidrogenə parçalanmasına imkan verilmədən aralıq mərhələdə mühitdən asetilenin 

çıxarılmasından ibarətdir. Əmələ gələn asetileni yüksək temperatur zonasından 

çıxarıb soyutmaqla buna nail olunur. 

3) Asetilendən onun homoloqlarını alkilləşmə reaksiyası ilə alırlar: 

 
R alkil radikalıdır: CH3, C2H5, C3H7, C4H9 və s. 

X halogendir: Cl, Br, I 

 

Laboratoriyada alınması üsulları.  

1) Visinal dihalogen alkanlara qələvilərin (NaOH, KOH) spirtdə məhlulu ilə 

təsir etdikdə alkin alınır. 

 
R alkil radikalıdır, X halogendir. 

Ümumi şəkildə: 

Məsələn: 

 
Alkin alınması mümkün olmayan visinal dihalogen alkanların ümumi 

quruluşu aşağıdakı kimi olur: 

 
2) Vinil halogenidlərə (CH2=CH-X) qələvilərin spirtdə məhlulu ilə təsir 

etdikdə alkin alınar: 

 
 

3) Heminal dihalogen alkanlara qələvilərin (NaOH, KOH) spirtdə məhlulu ilə 

təsir etdikdə də alkin alınır: 

 
 

Məsələn: 

 
 

Alkin alınması mümkün olmayan heminal dihalogen alkanların ümumi 

quruluşu aşağıdakı kimi olur: 

 
 

Alkinlərin fiziki xassələri. Asetilen havadan yüngül, suda az həll olan, təmiz 

halda, demək olar ki, iysiz qazdır. Asetilen sırası karbohidrogenlərin molyar 

kütlələri artdıqca qaynama temperaturları, sıxlıqları, izomerlərinin sayı artır, 

karbonun kütlə payı azalır, hidrogenin kütlə payı isə artır. Qaz halındakı alkinləri 

suyu sıxışdırıb çıxarma üsulu ilə sınaq şüşəsinə yığmaq olar. Maye haldakı alkinlər 

su ilə müxtəlifcinsli qarışıq əmələ gətirir ki, onları da ayırıcı qıfla ayırmaq olar. 

 

“Alkinlərin alınma üsulları, fiziki xassələri” mövzusunun  

tədrisi metodikası 

 

Standart: 

2.1.1. Qeyri-üzvi və üzvi birləşmələrə aid reaksiyaların qanunauyğunluq 

larını izah edir. 2.2.1. Qeyri-üzvi və üzvi birləşmələrə (karbohidrogenlərə) aid 

reaksiyaların tənliklərini tərtib edir. 2.2.2. Qeyri-üzvi və üzvi birləşmələrə 

(karbohid rogenlərə) aid reaksiyaların tənliklərinə əsasən hesablama aparır. 

 

Təlim məqsədi: 

Alkinlərin sənayedə və laboratoriyada alınması üsullarını şərh edir, 

alkinlərin homoloji sırada yerinə görə normal şəraitdə aqreqat halını müəyyən 

edir. 

 

İş üsulları: beyin həmləsi, problemli vəziyyət, müzakirə, klaster 

İş formaları: kollektiv, cütlər, qruplar, fərdi 

İnteqrasiya: B.: 2.1.2.; Riy.: 1.2.2.; 1.2.5. 

Resurslar: dərslik, iş vərəqləri, holistik cədvəl 

 

Motivasiya: 

Şagirdlərin IX sinifdə alkinlərin alınması haqda aldıqları ilkin bilikləri 

aydınlaşdırmaq üçün aşağıdakı suallarla müraciət edə bilərsiniz: 1) Metanı 

1500°C-də qızdırdıqda hansı karbohidrogen alınar? 2) Alkanların halogenli 

törəmələri mövzusunda aldığınız biliyə əsasən CH3–CHCl2 maddəsinə artıqlaması 

ilə götürülmüş NaOH-ın spirtdə məhlulu ilə təsir etdikdə hansı karbohidrogen 

alınar?  

Suallar cavblandırılandan sonra şagirdlərinizə mövzu barədə «nəyi 

öyrənmək istəyirik» sualı ilə müraciət edin. Bu zaman şagirdlər öz məqsədlərini 

müəyyənləşdirmiş olarlar. 

 

Tədqiqat sualı: 

– Alkinlər sənayedə və laboratoriyada hansı üsullarla alınır və n.ş-də hansı 

fiziki xassələrə malikdir? – kimi tədqiqat sualı səsləndirə bilərsiniz. Təlim 

məqsədinə uyğun olaraq tədqiqat sualını dəyişə də bilərsiniz. Şagirdlərinizi oxu 

materialına yönəltmək üçün bu sualın cavabını məhz materialla tanış olduqdan 

sonra müvafiq tapşırıqları icra etməklə tapa biləcəklərinə inandırın. 

 

Tədqiqatın aparılması: 

Şagirdlərin oxu prosesinə hazırlıqları ilə bağlı siz artıq məlumatlısınız. 

Mövzudakı reaksiya tənliklərinə baxış keçirib suallar hazırladıqdan sonra 

şagirdlərinizi mövzunun oxunuşuna dəvət edin. Oxu prosesi bitdikdən sonra 

sualların cavabının sinif səviyyəsində araşdırılmasına vaxt ayırın. Sonra 

şagirdlərinizi qruplara ayırın. Onlara iş vərəqlərində «Əldə etdiyin bilikləri yoxla» 

və «Müzakirə et» xanalarındakı tapşırıqların icra edilməsini həvalə edin. Bunun 

üçün qruplara vaxt ayırın. Hər bir qrup öz nəticələrinə əsasən öz işlərini 

dəyərləndirsin. Qruplara öz nəticələrini dəyərləndirmək üçün şərait yaradın. 

 

Əldə etdiyin bilikləri yoxla: 

1. Hansı reaksiyalar sənayedə aparılır? 

2. Hansı dihalogenalkanlardan qələvinin spirtdə məhlulu ilə alkin almaq 

mümkün deyil? 

3. Molekulunda 12 σ (siqma)-rabitəsi olan alkinin n.ş-də aqreqat halını 

müəyyən edin. 

4. Kalsiumkarbiddə karbonun oksidləşmə dərəcəsini və valentliyini 

müəyyən edin. 

 

Müzakirə et: 

R1–C(Cl2)–R2 + 2NaOH –spirt→ R1–C≡C–R3 + 2NaCl + 2H2O reaksiyası ilə 

alınan alkin molekulunda 9 σ (siqma)-rabitə vardırsa, R1, R2, R3 radikallarını 

müəyyən edin, alınan alkini həm səmərəli, həm də Beynəlxalq nomenklatura ilə 

adlandırın. 2. Alkinin 5,4 qramında 4,8 qram karbon vardır. Bu şərti ödəyən neçə 

alkin ola bilər? Ar(C)=12; Ar(H)=1; Ar(Br)=80 

 

Ümumiləşdirmə: 

Havadan yüngül olan alkini hansı dihalogen alkanlardan almaq olar? 

Ar(C)=12; Ar(H)=1 

 
Ümumi nəticələrin mübadiləsi və müzakirəsini təşkil edin. Tapşırıqların 

təqdimatı zamanı qruplara bir-birinin nəticəsini təqdim etməyi tapşırın. 

Şagirdlərin izahatını dinləyib dəqiqlik baxımından dəyərləndirin. Hər qrupa öz 

işini müdafiə etməyi həvalə edin. Səhvlər üzərində iş üçün vərəqləri qruplara geri 

qaytarın.  

Ümumiləşdirmə və nəticə mərhələsi üçün verilmiş «Ümumiləşdirmə» 

xanasındakı sualın yerinə yetirilməsini həmin tərkibdə qruplara həvalə edin. Bu 

tapşırığı icra edən qrupların işlərinin müzakirəsini təşkil edin. Səhvlər üzərində iş 

üçün vaxt ayırın. 

Qiymətləndirməni həmişəki kimi holistik sxem üzrə aparın. Fərdləri 

rubriklərə əsasən dəyərləndirin. 

 

№ Meyarlar 5 4 3 2 1 

1. Alkinlərin alınması reaksiyalarının 

tənliklərini yazma və onların getmə 

şəraitini şərhetmə 

     

2. Alkinlərin alınması reaksiyaları 

əsasında hesablama məsələləri 

həlletmə 

     

3. Müzakirəetmə mədəniyyəti      

4. Birgəfəaliyyət bacarığı      

5. Vaxta qənaət      

 
 

Alkinlərin kimyəvi xassələri (birləşmə reaksiyaları) 

 

Alkinlər üçün birləşmə, əvəzetmə, polimerləşmə və oksidləşmə reaksiyaları 

xarakterikdir. 

Birləşmə reaksiyaları. Alkinlərin 1 molu özünə maksimum 2 mol H2, 2 mol 

halogen (Cl2, Br2), 2 mol hidrogen-halogenid və 1 mol su birləşdirir. 

 
 

Birləşmə reaksiyaları π-rabitənin qırılması ilə gedir. Məsələn: 

 
 

Ümumi şəkildə: 

Ümumi şəkildə HC=CH + 2Br2 → Br2HC–CHBr2 

Alkinlərin 1 molu alkadienlər kimi maksimum 2n mol Cl2 ilə reaksiyaya daxil 

ola bilər. 1 molu, 2 mol Cl2-u birləşdirir, hidrogenin sayı qədər (2n-2) mol ilə 

əvəzetmə reaksiyasına daxil olar. 

Alkinlərin hamısı bromlu suyu adi şəraitdə birləşmə reaksiyası ilə 

rəngsizləşdirir. Alkinlər AlCl3 katalizatorun iştirakı ilə hidrogen-halogenidləri 

birləşdirir. Onlara 2-ci mol hidrogen-halogenidin birləşməsi Markovnikov 

qaydasının əksi üzrə gedir: 

 

 
 

Üçqat rabitəsi uzun zəncirin ortasında olan alkinlərin 1 molunun 1 mol 

hidrogen-halogenidlə birləşmə məhsulu həndəsi (sis-trans) izomerlik əmələ gətirir. 

 

 
 

Alınan məhsulun polimerləşməsindən nitron lifinin alınmasında istifadə edilir. 

İkivalentli civə duzlarının iştirakı ilə asetilen suyu birləşdirir (hidratlaşır) və 

asetaldehid (sirkə aldehidi) əmələ gəlir. 

 
 

Asetilenin homoloqlarının hidratlaşması zamanı aldehid deyil, ketonlar əmələ 

gəlir. 

Məsələn: 

“Alkinlərin kimyəvi xassələri (birləşmə reaksiyaları)” mövzusunun  

tədrisi metodikası 

 

Standart: 

2.1.1. Qeyri-üzvi və üzvi birləşmələrə aid reaksiyaların qanunauyğunluq-

larını izah edir. 2.2.1. Qeyri-üzvi və üzvi birləşmələrə (karbohidrogenlərə) aid 

reaksi yaların tənliklərini tərtib edir. 2.2.2. Qeyri-üzvi və üzvi birləşmələrə 

(karbohidro genlərə) aid reaksiyaların tənliklərinə əsasən hesablama aparır. 

 

Təlim məqsədi: 

Alkinlərin birləşmə reaksiyalarının tənliklərini yazır və onların baş vermə 

şəraitini şərh edir. 

 

İş üsulları: beyin həmləsi, mühazirə, problemli vəziyyət, müzakirə, klaster 

İş formaları: kollektiv, cütlər, qruplar, fərdi 

İnteqrasiya: Riy.: 1.2.2.; 1.2.5.; B.: 2.1.2.  

Resurslar: dərslik, iş vərəqləri, holistik cədvəl 

 

Motivasiya: 

Mövzu başlamamışdan öncə aşağıdakı suallarla şagirdlərinizin IX sinifdə 

alkinlər haqqında aldıqları biliklər əsasında idrak fəallığına nail ola bilərsiniz. 1. 

Alkinlərin 1 molu maksimum neçə mol H2, neçə mol Br2 birləşdirə bilər? 2. 

Alkinlərin birləşmə reaksiyaları hansı rabitələrin qırılması ilə gedir? 

Şagirdlərinizin idrak fəallığına nail olmaq üçün siz fərqli suallar da tərtib edə 

bilərsiniz. Mövzu ilə bağlı şagirdlərinizə keçən tədris ilində əldə etdikləri bilik lə 

rə əsaslanaraq öz fərziyyələrini qeyd etməyi tapşırın. Mövzu ilə tanışlıq bi təndən 

sonra şagirdlər bir də öz fərziyyələrinə dönəcək, doğru və yanlışlıq ba xımından 

onları dəyərləndirəcəklər. Şagirdlərinizin mövzu ilə tanış olmasına dəstək olun. 

Bunun üçün fəal mühazirə üsulundan da istifadə edə bilərsiniz. 

 

Tədqiqat sualı: 

– Alkinlərin birləşmə reaksiyalarını və onların getməsi şəraitini izah etmək 

üçün nələri bilməliyik? – kimi bir tədqiqat sualı ilə şagirdləri nizi tədqiqata sövq 

edə bilərsiniz. Qeyd etmək lazımdır ki, sizə təqdim olunan bu suallar ehkam deyil, 

siz onları təlim məqsədlərinə uyğun istədiyiniz kimi dəyişə bilərsiniz. 

 

Tədqiqatın aparılması: 

Mövzunun fərdi oxusunu təklif edin. Oxudan öncə şagirdlərin yerinə yetir- 

məli olduqları ümumi baxış, reaksiya tənlikləri ilə tanışlıq, onları maraqlandıran 

sual ların tərtibi və s. barədə xatırladın. Şagirdlərə nəzəri məsələlərə əsasən 

tapşırıq icra edəcəklərini xatırladın ki, oxu zamanı diqqətli olsunlar. Oxu zamanı 

onların qeyd etdikləri suallara tapdıqları cavabların qeydi və cavabsız sualların 

sinif müzakirəsinə çıxarılması prosesi bitəndən sonra şagirdlərinizi qruplara 

ayırın. Onlara iş vərəq lərində «Əldə etdiyin bilikləri yoxla» və «Müzakirə et» 

xanalarındakı tapşırıqları icra edəcəklərini bildirin. Hər iki xanadakı tapşırıqların 

təqdimatının ey ni zamanda aparılacağını bildirin. Sonra təqdimatları təşkil edin. 

 

Əldə etdiyin bilikləri yoxla: 

1. Alkinlərin 1 molu maksimum neçə mol halogen (Cl2, Br2) birləşdirə 

bilər? 

2. Hansı alkinlərin 1 molu 1 mol hidrogen-halogenidi Markovnikov qaydası 

üzrə birləşdirər?  

1) propin 2) butin-2 3) butin-1 4) pentin-2  

3. Hansı alkinlərin hidratasiyasından keton alınar?  

1) propin 2) etin 3) butin-1 4) butin-2  

4. Alkinlər bromlu suyu hansı reaksiya ilə və hansı şəraitdə rəngsizləşdirər?  

5. Hansı alkinin 1 molu 1 mol HCl birləşdirdikdə alınan məhsul sis-trans izo 

merlik əmələ gətirə bilər?  

1) butin-1 2) butin-2 3) asetilen 4) pentin-2 

 

Müzakirə et: 

Alkinin 2,7 qramı 16 qram Br2 ilə reaksiyaya daxil olduqda tam doymuş 

hala çevrilir. Bu şərti ödəyən neçə alkin ola bilər? Ar(C)=12; Ar(H)=1; Ar(Br)=80. 

 

Ümumiləşdirmə: 

Alkinlər hansı maddələrlə birləşmə reaksiyasına daxil olur?  

1) Br2 2) C2H6 3) H2 4) CH4 5) HCl.  

Ümumi nəticələrin mübadiləsi və müzakirəsini təşkil edin. Təqdimatlar 

din - ləniləndən sonra sinfin müzakirəsinə verin, səhvlər üzərində işi yerinə 

yetirmə lə - rinə nəzarət edin. Təqdimatların müzakirəsindən sonra səs çoxluğu ilə 

ən yaxşı təq dimat edən qrupu təltif edə bilərsiniz (simvolik sertifikat ola bilər). 

Ümumiləşdirmə və nəticə. Ümumiləşdirici sualı fərdlərin icrasına verin. 

Nəticələri toplayıb, növbəti dərsdə qiymətləri elan edəcəyinizi söyləyin. 

Qiymətləndirməni meyarlara əsasən holistik sxem üzrə aparın. Fərdləri 

rubriklərə görə formativ dəftərinizdə də dəyərləndirə bilərsiniz. 

 

№ Meyarlar 5 4 3 2 1 

1. Alkinlərin birləşmə reaksiyalarının 

tənliklərini yazma və onların getmə 

şəraitini şərhetmə 

2. Alkinlərin birləşmə reaksiyaları 

əsasında hesablama məsələləri 

həlletmə 

     

3. Müzakirəetmə mədəniyyəti      

4. Birgəfəaliyyət bacarığı      

5. Vaxta qənaət      

 
 

Alkinlərin kimyəvi xassələri (əvəzetmə reaksiyaları) 

 

Asetilen və üçqat rabitəsi uzun zəncirin kənarında (və ya başlanğıcında) olan 

alkinlər Na-un, gümüş(I)oksidin, mis(I)hidroksidin, mis(I)xloridin ammonyakda 

məhlulu ilə əvəzetmə reaksiyasına daxil olur. Bu həmin alkinlərin «turşu 

xassəsinə» malik olduğunu göstərir. Bu da onların əsaslarla duza oxşar birləşmələr 

- asetilenidlər əmələ gətirməsində özünü göstərir (gümüş(I)oksid ammonyakda 

məhlulda həll olaraq [Ag(NH3)2]OH kompleks birləşməsini - Tollens reaktivini 

əmələ gətirir). 

HC≡CH + 2Na ⎯⎯→⎯ 3NH

 NaC≡CNa + H2 

Na-un ammonyakda məhlulunda 

2Na + 2NH3 ⎯⎯ →⎯− C33o

 2NaNH2 + H2 

natrium amid əmələ gəlir və o, asetilenlə reaksiyaya girir. Onda bu tənlik belə olar: 

HC≡CH + 2NaNH2 → NaC≡CNa + 2NH3 

 

Üçqat rabitəsi uzun zəncirin kənarında (və ya balanğıcında) olan alkinlər 

əvəzetmə reaksiyasına daxil olur. 

 

 
gümüş(I)asetilenid 

 
 

Bu reaksiyalari qısa şəkildə aşağıdakı kimi yazmaq olar: 

 
 

Mis(I)hidroksidin və mis(I)xloridin ammonyakda məhlulu ilə reaksiyalar 

aşağıdakı kimi olur. 

Bu reaksiyalari qısa şəkildə aşağıdakı kimi yazmaq olar: 

 

 
 

Asetilen və üçqat rabitəsi uzun zəncirin kənarında (və ya başlanğıcında) olan 

alkinlər NaH və KH ilə də əvəzetmə reaksiyasına daxil olur: 

 

 
 

Alkinlərin bu xassəsi alkanlar və alkenlərlə müqayisədə ≡CH rabitəsinin 

yüksək polyarlığına əsaslanır. Belə ki, karbon atomu sp-hibrid halında onun digər 

hibrid halları ilə müqayisədə daha çox elektromənfiliyə malikdir. Asetilenidlər 

partlayıcıdır. Onlar turşularla asanlıqla parçalanır.  

Məsələn: 

 
 

Asetilenidlərin əmələ gəlməsi və parçalanması reaksiyalarından istifadə edərək 

alkinləri digər karbohidrogenlərlə qarışıqlarından ayırmaq olar. 

Üçqat rabitəsi uzun zəncirin ortasında olan alkinlər əvəzetmə reaksiyalarına 

daxil olmur. 

“Alkinlərin kimyəvi xassələri (əvəzetmə reaksiyaları)” mövzusunun  

tədrisi metodikası 

 

Standart: 

2.1.1. Qeyri-üzvi və üzvi birləşmələrə aid reaksiyaların qanunauyğunluq-

larını izah edir. 2.2.1. Qeyri-üzvi və üzvi birləşmələrə (karbohidrogenlərə) aid 

reaksi yaların tənliklərini tərtib edir. 2.2.2. Qeyri-üzvi və üzvi birləşmələrə 

(karbohidrogenlərə) aid reaksiyaların tənliklərinə əsasən hesablama aparır. 

 

Təlim məqsədi: 

Alkinlərin mümkün əvəzetmə reaksiyalarının tənliklərini yazır, onların 

getmə şəraitini şərh edir, əvəzetmə reaksiyaları əsasında hesablamalar aparır. 

 

İş üsulları: beyin həmləsi, problemli vəziyyət, Venn diaqramı, müzakirə 

İş formaları: kollektiv, cütlər, qruplar, fərdi 

İnteqrasiya: B.: 2.1.2.; Riy.: 1.2.2.; 1.2.5.  

Resurslar: dərslik, iş vərəqləri, holistik cədvəl 

 

Motivasiya: 

Dərsin giriş hissəsində IX sinifdə mövzu haqqında aldıqları məlumatlara 

əsasən suallarla şagirdlərin ilkin bilik səviyyəsini müəyyənləşdirə bilərsiniz. 

Bunun üçün aşağıdakı Venn diaqramını da qura bilərsiniz. 

 

X, Y, Z karbohidrogenlərini uyğun olaraq müəyyən edin.  

1) asetilen 2) etan 3) butin-2 4) propin  

Venn diaqramı izah olunduqdan sonra nəticəni kollektiv müzakirə edin. Bu nun 

nəticəsində şagirdlərinizin bu mövzu ilə bağlı informasiya bazasını dəyərləndirə 

biləcəksiniz. Aşağıdakı sualla şagirdlərə müraciət etməklə onların bilmək 

istədiklərini müəyyənləşdirin:  

– Venn diaqramının təhlilindən, hansı alkinlərin əvəzetmə reaksiyalarına daxil 

olduğunu söyləmək olar?  

Bu mövzunun tədrisində müəllimin tam yaradıcı yanaşmasına geniş imkanlar var 

 

Tədqiqat sualı: 

– Hansı alkinlər hansı maddələrin ammonyakda məhlulu ilə əvəzetmə 

reaksiyalarına daxil ola bilər? – kimi tədqiqat sualı verə bilərsiniz. Təlim 

məqsədinə uyğun olaraq tədqiqat sualını dəyişə də bilərsiniz. 

 

Tədqiqatın aparılması: 

Fərdi oxu təşkil etməyə çalışın. Oxu zamanı şagirdlərin asta səslə 

oxumasına nail olun. Yoldaşlarına mane olmamağı tövsiyə edin. Oxu zamanı 

şagirdlərinizə onları maraqlandıran sualları qeyd etməyi tapşırın. Oxu bitəndən 

sonra şagirdlərə cavablarını tapa bilmədikləri sualları səsləndirməyi təklif edin. 

Oxşar sualları qruplaşdırın və sinfin müzakirəsinə çıxarın. Cavablandırılmasını 

təmin edin. Oxu prosesi bitəndən sonra şagirdlərinizi qruplara ayırın (şagird sayı 

az olar sa, cütlərə ayırın). Qruplara «Əldə etdiyin bilikləri yoxla» və «Müzakirə 

et» xanalarındakı sual və tapşırıqları icra etməyi tapşırın. Hər iki xanadakı 

sualların təqdimatının eyni zamanda aparılacağını bildirin. Bunun üçün qruplara 

vaxt ayırın. 

 

Əldə etdiyin bilikləri yoxla: 

1. Hansı alkinlər Na-un, Ag2O-in, CuOH-in, CuCl-in NH3-da məhlulu ilə 

əvəzetmə reaksiyasına daxil olur?  

1) etin 2) butin-2 3) propin 4) pentin-2 5) butin-1  

2. 1 mol asetilen Na-un NH3-da məhlulu ilə tamamilə əvəzetmə reaksiyası - 

na daxil olduqda ayrılan qazın həcmini (n.ş-də) litrlə hesablayın.  

3. 1 mol asetilen artıqlaması ilə götürülmüş NaH ilə əvəzetmə reaksiyasına 

daxil olduqda ayrılan qazın həcmini (n.ş-də) litrlə hesablayın.  

4. Asetilenin hansı maddə ilə əvəzetmə reaksiyasından ayrılan qazı suda həll 

etdikdə turşu alınar?  

A) Cu2Cl2(NH3) B) Ag2O(NH3) C) Na(NH3) D) CuOH(NH3) 

Müzakirə et: 

Molekulunda 12 σ (siqma)-rabitəsi olan alkin Ag2O-in NH3-da məhlulu ilə 

əvəzetmə reaksiyasına daxil olursa, alkinin karbon zənciri izomerini həm 

səmərəli, həm də Beynəlxalq nomenklatura ilə adlandırın. 

Ümumiləşdirmə: 

Asetilen və adında in-1 şəkilçisi olan alkinlər hansı maddələrin ammonyak - 

da məhlulu ilə əvəzetmə reaksiyasına daxil olar?  

1) CuOH 2) NaH 3) Cu2Cl2 4) KOH 5) Ag2O 6) Na.  

 

Qruplara təqdimatlarını yaxın əyləşmiş qrupun cavabı ilə müqayisə etməyi 

və nə - ticələri ümumiləşdirməyi tapşırın. Ümumi nəticələr təqdim olunsun. 

Tapşırıqlar yerinə ye tirildikdən sonra təqdimatlar dinlənilsin. Ümumi nəticələrin 

mübadiləsi və müzakirəsini təşkil edin. Şagirdlərin izahatını dinləyib dəqiqlik 

baxımından dəyərlən di rin. Qruplara bir-birinin nəticəsini təqdim etməyi tapşırın. 

Təqdimatların tənqidetmə mədəniyyəti çərçivəsində edilməli olduğunu xatırladın. 

Hər qrupa öz işini müdafiə etməyi həvalə edin. Səhvlər üzərində iş üçün iş 

vərəqlərini qruplara geri qaytarın. 

Ümumiləşdirmə və nəticə mərhələsində ümumiləşdirici tapşırığın fərdlər 

tərəfindən icrasını təşkil edin. Nəticələri yoxlamaq üçün dəftərləri toplayın və 

nəticələri növbəti dərsdə elan edin. 

Qiymətləndirməni holistik sxem üzrə aparın. Fərdləri rubriklər əsasında 

təlim prosesi boyu dəyərləndirin. 

 

№ Meyarlar 5 4 3 2 1 

1. Alkinlərin əvəzetmə reaksiyalarının 

tənliklə rini tərtibetmə 

     

2. Əvəzetmə reaksiyaları tənlikləri 

əsasında hesablama aparma 

     

3. Tənqidetmə mədəniyyəti      

4. Vaxta qənaət      

5. Nəticələri ümumiləşdirmə      

 
 

Alkinlərin kimyəvi xassələri (polimerləşmə, oksidləşmə reaksiyaları). Alkinlərin 

təyini və tətbiqi 

 

Polimerləşmə reaksiyaları. Alkinlərin polimerləşmə məhsulları praktiki 

əhəmiyyətə malik deyil. Onlar üçün praktiki əhəmiyyətə malik dimerləşmə və 

trimerləşmə reaksiyalarıdır. Məsələn, asetileni tərkibində mis(I)xlorid və NH4Q 

olan sulu məhluldan keçirdikdə vinilasetilen alınır. 

 
Asetileni 600°C-də aktivləşmiş kömür üzərindən keçirdikdə tsiklik trimer- 

benzol əmələ gəlir. 

 
 

Oksidləşmə reaksiyaları. Alkinlər kalium-permanqanatın suda məhlulunu adi 

şəraitdə oksidləşmə reaksiyası ilə rəngsizləşdirir. Bu zaman alkinin quruluşundan 

asılı olaraq fərqli məhsullar əmələ gəlir. Alkinlərdən yalnız asetilen KMnO4-ün 

suda məhlulu ilə oksidləşib ikiəsaslı karbon turşusu əmələ gətirir: 

3C2H2 + 8KMnO4 + 4H2O → 3HOOC–COOH + 8MnO2 + 8KOH 

 

Qısa şəkildə: 

 
Üçqat rabitəsi uzun zəncirin kənarında olan alkinlər KMnO4 ilə oksidləşdikdə 

üçqat rabitənin qırılması ilə iki müxtəlif turşu əmələ gəlir, turşulardan biri həmişə 

qarışqa turşusu olur. 

Bu reaksiyaları qısa şəkildə aşağıdakı kimi yazmaq olar: 

 

 
 

Üçqat rabitəsi uzun zəncirin ortasında olan alkinlərin oksidləşmələrinə 

misallar göstərək: 

 

 

 
 

Bu reaksiyalarda KMnO4 məhlulunun rəngsizləşməsi alkinlərin doymamış 

birləşmə olduğunu təsdiq edir. 

Alkinlərin ozonolizi zamanı da karbon turşuları əmələ gəlir. 

 

CH3–C≡CH + O3 + H2O → CH3COOH + HCOOH 

CH3–C≡C–CH3 + O3 + H2O → 2CH3COOH 

 

Alkinlər oksigendə yanır, 

 

 
 

Məsələn: 

2C2H2 + 5O2 → 4CO2 + 2H2O + Q 

C3H4 + O2 → 3CO2 + 2H2O + Q 

 

Alkinlərin təyini. Alkinlərin bromlu suyu və KMnO4-ün suda məhlulunu 

rəngsizləşdirməsi, əvəzetmə reaksiyası və ozonolizi ilə həm alkinlərin özlərinin, 

həm də üçqat rabitənin yerinin təyinində istifadə edilir. 

Tətbiqi. Üzvi sintezdə asetilen geniş tətbiq edilir. O, sintetik kauçukların, 

polivinilxloridin və digər polimerlərin istehsalında ilkin maddələrdən biridir. 

Asetilendən sirkə turşusu, həlledicilər alırlar (sxem 1). 

Sxem 1 

 
 

“Alkinlərin kimyəvi xassələri (polimerləşmə, oksidləşmə reaksiyaları). 

Alkinlərin təyini və tətbiqi” mövzusunun  

tədrisi metodikası 

 

Standart: 

2.1.1. Qeyri-üzvi və üzvi birləşmələrə aid reaksiyaların qanunauyğun-

luqlarını izah edir. 2.2.1. Qeyri-üzvi və üzvi birləşmələrə (karbohidrogenlərə) aid 

reaksiyaların tənliklərini tərtib edir. 2.2.2. Qeyri-üzvi və üzvi birləşmələrə 

(karbohidrogenlərə) aid reaksiyaların tənliklərinə əsasən hesablama aparır. 3.2.1. 

Karbohidrogenlərin quruluşunu və onlara aid kimyəvi prosesləri modelləşdirir. 

Təlim məqsədi: 

Alkinlərin polimerləşmə (dimerləşmə, trimerləşmə) reaksiyalarını şərh edir, 

alkinlərin oksidləşmə reaksiyalarını izah edir, alkinlərin kimyəvi xassələrindən 

istifadə edərək onları təyin edir. 

İş üsulları: beyin həmləsi, problemli vəziyyət, müzakirə 

İş formaları: kollektiv, cütlər, qruplar, fərdi 

İnteqrasiya: B.: 2.1.2.; Riy.: 1.2.2.; 1.2.5.; F.: 2.1.2.  

Resurslar: dərslik, iş vərəqləri, holistik cədvəl 

 

Motivasiya: 

Dərsin giriş mərhələsində IX sinif əsasında şagirdlərin aldıqları ilkin bilik 

səviyyələrini aşağıdakı suallarla müəyyənləş dirə bilərsiniz:  

1) Alkinlər alkenlər kimi polimerləşə bilərmi?  

2) Alkinlər KMnO4-ün suda məhlulu ilə oksidləşə bilərmi?  

Sualların cavablandırılmasından sonra nəticəni kollektiv müzakirə edin. 

Bundan sonra şagirdlərinizin bu mövzu ilə bağlı informasiya bazasını 

dəyərləndirə biləcəksiniz. Əlavə suallarla da şagirdlərinizin mövzu ilə bağlı 

bilmək istədiklərini müəyyənləşdirə bilərsiniz. 

 

Tədqiqat sualı: 

– Alkinlər polimerləşmə, oksidləşmə reaksiyalarına daxil olurmu və bu 

reaksiyaların məhsulları nə ola bilər? – kimi tədqiqat sualı verə bilərsiniz. Təlim 

məqsədinə müvafiq olaraq tədqiqat sualını dəyişə də bilərsiniz. 

Tədqiqatın aparılması: 

Fərdi oxu təşkil etməyə çalışın. Oxu zamanı şagirdlərin asta səslə 

oxumasına nail olun. Yoldaşlarına mane olmamağı tövsiyə edin. Şagirdlərinizə 

oxu zamanı reaksiyaların tənliklərinə diqqətlə baxmağı tövsiyə edin. Onları 

maraqlandıran sualları qeyd etməyi tapşırın. Oxu bitəndən sonra şagirdlərə 

cavablarını tapa bilmədikləri sualları səsləndirməyi təklif edin. Oxşar sualları qrup 

laşdırın və sinfin müzakirəsinə çıxarın. Cavablandırılmasını təmin edin. Sonra 

şagirdlərinizi qruplara (uşaq ların sayı azdırsa, cütlərə) ayırın. Onlara «Əldə 

etdiyin bilikləri yoxla», «Müzakirə et» xanalarındakı tapşırıqları iş vərəqlərində 

cavablandırmağı tapşırın. Bunun üçün qruplara vaxt ayırın. Tapşırıqlar yerinə 

yetirildikdən sonra təqdimatları dinləyin. 

 

Əldə etdiyin bilikləri yoxla: 

1. Asetilenin KMnO4-ün suda məhlulu ilə oksidləşmə reaksiyasındakı qeyri-

üzvi məhsulların əmsalları cəmini müəyyən edin 

2. Uyğunluğu müəyyən edin? 

Alkinin KMnO4-ün suda məhlulu ilə oksidləşmə məhsulu:  

1) doymuş ikiəsaslı karbon turşusu  

2) iki müxtəlif doymuş birəsaslı karbon turşusu  

3) yalnız bir doymuş birəsaslı karbon turşusu  

Alkinlər:  

a) propin b) butin-1 c) etin d) butin-2 

Müzakirə et: 

Naməlum alkinin tam yanmasına sərf olunan oksigenin kütləsi yanma 

zamanı alınan suyun kütləsindən 92 qram çoxdursa, alkin molekulunda: a) sp3 

hibrid orbitalların; b) ümumi rabitələrin; c) qeyri-polyar kovalent rabitələrin 

sayını müəyyən edin. M(O2)=32q/mol; M(H2O)=18q/mol. 

Ümumiləşdirmə: 

Molekulunda 3σ(siqma)-rabitəsi olan alkinin trimerləşmə və KMnO4-ün 

suda məhlulu ilə oksidləşməsindən alınan üzvi məhsulun kimyəvi formulunu 

yazın. 

Ümumi nəticələrin mübadiləsi və müzakirəsini təşkil edin. Şagirdlərin 

izahatını dinləyib dəqiqlik baxımından dəyərləndirin. Təqdimat zamanı qruplara 

bir-birinin nəticəsini təqdim etməyi tapşırın. Təqdimatların tənqidetmə 

mədəniyyəti çərçivəsində edilməli olduğunu xatırladın. Hər qrupa öz işini müdafiə 

etməyi həvalə edin. Səhvlər üzərində iş üçün vərəqləri qruplara geri qaytarın. 

Ümumiləşdirmə və nəticə mərhələsində ümumiləşdirici tapşırığın fərdlər 

tərəfindən icrasını təşkil edin. Nəticələri yoxlamaq üçün dəftərləri toplayın və 

nəticələri növbəti dərsdə elan edin. 

Qiymətləndirməni holistik sxem üzrə aparın. Fərdləri rubriklər əsasında 

təlim prosesi boyu dəyərləndirin. 

 

№ Meyarlar 5 4 3 2 1 

1. Alkinlərin dimerləşmə və 

trimerləşmə reak siya larının 

tənliklərini şəraitindən asılı olaraq 

şərh etmə 

     

2. Alkinin quruluşundan asılı olaraq 

KMnO4-ün su da məhlulu ilə 

oksidləşmə məhsulunu müəy yən 

etmə 

     

3. Alkinlərin təyin olunma reaksiya 

tənliklərini və alkinlərin tətbiq 

sahələrini şərhetmə 

     

4. Tənqidetmə mədəniyyəti      

5. Nəticələri ümumiləşdirmə      

М.М. Аббасов, Г.А. Бакирова 

Теоретические основы и учебная методика темы «Непредельные 

углеводороды. Алкины» 

 

РЕЗЮМЕ 

 

В статье представлены методы преподавания темы «Непредельные 

углеводороды. Алкины», гомологический ряд, физико-химические свойства и 

применение для учащихся на уроках химии, а также учебные методы для каждой 

темы. 

 

 

Ключевые слова: непредельные углеводороды, алкины, обобщающий урок. 

 

 

 

M.M. Abbasov,  G.A. Bakirova 

Theoretical foundations and educational methods of the theme “Unsaturated 

hydrocarbons. Alkynes” 

 

SUMMARY 

 

The article presents methods for teaching the topic “Unsaturated hydrocarbons. 

Alkynes”, homologous series, physical and chemical properties and application for 

students in chemistry lessons, as well as teaching methods for each topic. 

 

 

Key words: unsaturated hydrocarbons, alkynes, general lesson. 

 

 


